
				এই পাতাটির মুদ্রণ সংশোধন করা প্রয়োজন। 
SG2V প্ৰাচীন ভারত
করিতে লাগিলেন। মাসিদোনিয় সৈন্যের মধ্যে সিনাক্স এবং নিকেনর নামক দুইজন সম্রান্ত যুবক ছিলেন ; উভয়েই শারীরিক ক্লেশ সহন ও উদ্যোগে অদ্বিতীয় ছিলেন এবং প্রত্যেক কাৰ্য্যেই সফলতা লাভের জন্য সকল বিপদকেই তুচ্ছ জ্ঞান করিতেন। এই যুবকদ্বয় দ্বারা পরিচালিত হইয়া এবং কেবল বর্শ সহ একদল অত্যন্ত সাহসী যুবক বহু শত্রু কর্তৃক অধিকৃত একটী দ্বীপে সন্তরণে উপনীত হইলেন।
দুঃসাহসিকতার ন্যায় অস্ত্ৰ নাই এবং এই সর্বোৎকৃষ্ট অস্ত্ৰে সুসজ্জিত হইয়া উক্ত মাসিদোনিয়গণ অনেক ভারতীয়গণকে হত্যা করিল এবং অবিমূৰ্য্যকারিত কৃতকাৰ্য্য হইলে সীমাবদ্ধ থাকে না। বলিয়া, তঁাহারা সুযাশের সহিত প্ৰত্যাবর্তনে সমর্থ হইলেন না । শত্রুর সাহায্যাৰ্থ তথায় সৈন্য উপস্থিত হইলেও তাহারা অবজ্ঞা এবং অহঙ্কারের সহিত অপেক্ষা করিয়া, তঁহাদের অলক্ষিতে যে সকল শত্ৰু সন্তরণ যোগে দ্বীপে উপনীত হইল, তাহারা তাহাদের দ্বারা বেষ্টিত হইয়া অস্ত্রাঘাতে পরাজিত হইলেন। যে সকল মাসিদোনিয় সৈন্য পলায়ন করিল, তাহারা স্রোতোবেগে ভাসিয়া অথবা ঘূর্ণায়মান আবর্তে প্ৰাণ হারাইল। ইহাতে পোরসের সাহস বৃদ্ধি পাইল ; তিনি নদীকূল হইতে এই খণ্ড যুদ্ধের সকল অবস্থাই পৰ্যবেক্ষণ করিতে ছিলেন।
নদী উত্তীর্ণ হওয়া সম্বন্ধে উদ্বেগের পরে শক্রকে ছলনা করিবার এক উপায় আলেকজান্দার উদ্ভাবন করিলেন। নদীমধ্যে অন্যান্য দ্বীপ অপেক্ষা বৃহত্তর ও জঙ্গলাবৃত একটি দ্বীপ ও তথায় শক্রকে আক্রমণার্থ গুপ্তভাবে অবস্থিতির স্থান ছিল এবং নিজ অধিকৃত কুলের সন্নিকটে একটা গভীর গৰ্ত্তে পদাতিক ও অশ্বারোহী লুক্কায়িত রাখিবারও স্থান ছিল।

